
工於是李善長爲太子少師兼詹事馮勝兼副詹事楊憲

兼府丞徐達兼太子少傅常遇春兼太子少保鄧愈湯和

兼太子諭德章溢兼太子阿善大夫劉基兼太子率更令

上諭善長等曰朕於東宮不別設府僚而以卿等兼之者

葢軍旅未息朕若有事于外必留太子監國若設府僚卿

等在內事當啟聞太子或有聽斷不明而與卿等意見不

合卿等必謂府僚導之嫌疑由是而生朕所以特置賓客

諭德等官以輔成太子德性且妙選名儒爲之賓友昔周

公敎成王吿以克詰戎兵召公敎康王吿以張皇六師此

居安慮危不忘武備葢繼世之君生長富貴狃于安逸軍

旅之事多忽而不務一有緩急罔知所措二公所言不可

忘也

勑李善長陶安等曰自昔聖帝明王有天下莫不嚴於祭

祀以交於神明朕誕膺天命統一海宇首建郊社宗廟以

崇祀事顧草創之初典禮未備將何以交神明而致靈貺

卿等其酌古今之宜務在適中定議以　上聞於是善長

等奏有國大祀曰圓丘曰方澤曰宗廟曰社稷各具沿革

以進○中書省御史臺臣進所修大明令命頒行天下諭

之曰律令者治天下之法也令以敎之于先律以齊之于

後書曰刑期于無刑天下果能遵令而不犯于律刑措斯

--

亦不難故命頒行四方惟爾臣庶體予至懷○定衛所官

軍及定將帥將兵之法其法自京師達於郡縣皆立衛所

大率以五千六百人爲一衛一千一百二十人爲一所一

百一十二人爲百户所每百户所設總旗二名小旗十名

管領鈐束以指揮使等官領之大小相聯以成　伍有事

征伐則詔總兵官佩將印領之旣旋則上所佩將印於朝

官軍各囘本衛大將單身還第權皆出於朝廷不敢有所

擅調自是征伐率以爲常○詔製宗廟器御○大宴羣臣

于奉天殿○　上居新宮○命道士周原德往登萊州諭

祭海神○天下府州縣官來朝陛辭　上諭之曰天下初

定百姓財力俱困譬猶初飛之鳥不可拔其羽新植之木

不可摇其根要在安養生息之惟廉者能約已而利人貪

者必朘人而厚已況人有才敏者或尼于私善柔者或昧

于欲此皆不廉致之也爾等當深戒之○設尙寶司

　〈職在禁廷守寶璽符牌印章而曆其所用有事請於內旣事奉而藏之凡寶十四曰奉天之寶以鎮萬國祀天〉

　〈地曰皇帝之寶以冊封賜勞曰皇帝信寶以徵召軍曰天子之寶以祭享鬼神曰天子行寶以封賜夷蠻日天〉

　〈子信寶以調發蕃兵曰制誥之寶以識誥命曰勑命之寶以識勑命曰廣運之寶以識黃選阞籍曰御前之寶〉

　〈以進御座從車駕曰皇帝尊親之寶以答賜宗人曰敬天勤民之寶以訓迪有司凡扈守侍衛令牌之號六日〉

　〈巾木火土金水以警夜廵金脾之號五曰仁義禮智信以嚴守衛凡半字銅符之號四曰承東西北廵者左半〉

　〈守者右牛合契而從事焉凡銅牌之號一曰勇以稽直辛凡牙牌之號五曰勳親文武樂以察朝參凡祭朝之〉












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/63&oldid=1387223”


					分类：	未校对




				

			
			
		

		
			

		 此页面最后编辑于2018年3月21日 (星期三) 08:17。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







